
ETA NEW YORK SELEBRE LAVIKTWA GIANTS NAN SUPER BOWL AVEK PLAK
IMATRIKILASYON CHANPYON

Plak Super Bowl XLVI Selebre Laviktwa

Jodi a, Gouvéné Andrew M. Cuomo te anonse yon plak viktwa New York Giants Super Bowl XLVI pou
bay loné pou ekip ki chanpyon an.

Plak la, ki disponib alafwa pou veyikil pasaje ak veyikil komésyal ki anrejistre nan New York, prezante
logo NFL Giants' Big Blue NY avék mo “Super Bowl XLVI Champions”, epitou li prezante logo ofisyél
Super Bowl XLVI. Yon imaj plak imatrikilasyon espesyal la disponib nan sitweb
http://www.governor.ny.gov/assets/GiantsSBXLV1b.jpg

Gouvéné Cuomo di konsa, “Mwen fe yon sél avek tout fanatik New York Giants pou felisite ekip la ak
manm pésonel yo, sitou antrené natifnatal New York, Tom Coughlin, pou gwo viktwa sa a nan Super
Bowl. Nou tout fyé anpil pou devouman, travay di ak lagras anba presyon ki te pémeét Giants pote Twofe
Vince Lombardi retounen nan New York.”

Manm Komisyon Depatman Veyikil-a-Moté (Department of Motor Vehicles - DMV), Barbara J. Fiala, di
konsa: “Fanatik Giants yo te toujou gen ke yo nan men yo. Kidonk, nou kontan anpil pou ofri plak
imatrikilasyon espesyal sa a pou selebre Chanpyon Super Bowl XLVI yo pou yo kapab montre fidelite
‘Big Blue’ ak fyéte chanpyon yo nan veyikil yo.”

Ou kapab fé komann Plak imatrikilasyon espesyal Chanpyon New York Giants Super Bowl XLVI nan
biwo DMW, sou enténét nan sitwéb www.dmv.ny.gov, oswa ou kapab rele Biwo Plak Espesyal nan
nimewo (518) 402-4838, lendi jiska vandredi, ant 8:00 AM ak 4:00 PM.

Pri pou plak Chanpyon New York Giants Super Bowl XLVI se menm pri avék plak Giants yo bay kounye
a. Premye fré pou peye pou jwenn yon plak nomal se $60, avek yon fré $31.25 pou peye chak ane pou
renouvélman. Ou kapab mande yon plak sou komann ki gen de (2) a sis (6) karakté pou yon premye fre
$91.25, avek yon fré anyél $62.50 pou renouvélman. Fré pou tout plak espesyal ak plak sou komann
ajoute sou fré regilye pou peye pou renouvélman anrejistreman an.

Moun ki deja gen yon plak espesyal Giants oswa yon plak Super Bowl XVII kapab gen nouvo a, men
seélman depi yo rele Biwo Plak Espesyal la. Fré pou peye pou nouvo plak la se $28.75 pou yon plak
nomal, ak $78.75 pou yon plak sou komann.

